In pult ei in rispli?

Pensum:

· Vus haveis ussa il pensum da midar ils nums sco quei ch’igl um ha fatg.

· Fagei gruppas da quater.
· La finamira ei che mintga gruppa hagi alla fin in vocabulari cun ils differents plaids ed ina cuorta historia.

· Per ch’ei vegni buca memia cumplicau e memia grev astgeis vus midar maximalmein 20 plaids.
· Il meglier fageis vus sco emprem il suandont:

· Anflar in tema per vossa historia cuorta e formular in fil tgietschen. Il tema dalla historia ei libers.

· Cun las indicaziuns dalla historia saveis vus eleger tgei plaids che vus leis e silsuenter midar quels. Ils plaids duessen haver in connex cun la historia e cumparer ella historia. Ultra da quei stueis vus aunc empruar da buca mo midar substantivs, mobein era verbs ni eventualmein adjectivs.
· Silsuenter san dus scolars scriver ina historia, ils auters dus fan il vocabulari e midan ils nums dils plaids.
· Cura che l’historia ei scretta sa l’entira gruppa leger e curreger ella ed eventualmein aunc aschuntar enzatgei.
· Silsuenter mideis vus tut ils nums ord il vocabulari che cumparan ella historia.
· Ussa saveis vus brattar las historias. All’entschatta senza il vocabulari che s’auda vitier.
· Mintga gruppa sto empruar d’eruir tgei plaids ch’ein vegni midai e tgei muntada ch’els savessen haver.
· Sche vus vegnis buca vinavon ni insumma buca ordlunder, saveis vus supplicar ils auters pil vocabulari che s’auda tier l’historia ed aunc leger ella inaga cun far diever dil vocabulari.
Sch’ina gruppa ei gia daditg alla fin cul pensum, saveis vus empruar da far diever dils plaids modificai duront in discuors.
Secapeschan ins bein aschia?

